
Սույն նախագիծը մշակվել է ղեկավարվելով ՀՀ Սահմանադրության 184-րդ հոդվածի 3-րդ մասով, ինչպես նաև «Տեղական ինքնակառավարման մասին» օրենքի 18-րդ հոդվածի 1-ին մասի 21-րդ կետի պահանջով։

1. Իրավական ակտի ընդունման անհրաժեշտությունը
Սույն որոշման ընդունման անհրաժեշտությունը առաջացել է լուծելու այն բազմաթիվ քաղաքացիների և իրավաբանական անձանց խնդիրները, որոնք կառուցապատման իրավունքի հիման վրա կառուցել են շինություններ (այդ թվում ավտոտնակներ), սակայն 2015 թվականից լրացել է կառուցապատման իրավունքի տրամադրման ժամկետը, բայց վերջիններս փաստացի շարունակում են տիրապետել և օգտագործել իրենց կողմից կառուցված շինությունները և համայնքի բյուջե են վճարում կառուցապատման վճարները։
2. Տվյալ բնագավառում իրականացվող քաղաքականությունը
Համայնքի գույքը տնօրինելու քաղաքականություն։
3. Կարգավորման նպատակը և բնույթը
Նախագծով կարգավորվում է կառուցապատման իրավունքով տրամադրված, հետագայում կառուցապատված գույքերի նկատմամբ համայնքի սեփականության իրավունքի գրանցումը և նշված գույքերի հետագա տնօրինելու հնարավորությունը։
[bookmark: _GoBack]4․ Համայնքի բյուջեի եկամուտներում և ծախսերում սպասվելիք փոփոխությունների վերաբերյալ
Նախագծի ընդունմամբ ակնկալվում է համայնքի բյուջեում եկամտի ավելացում, քանի որ վարձակալության հանձվող գույքի վարձավճարի չափը սահմանվելու է անկախ գնահատողի կողմից՝ գնահատված տարեկան վարձավճարի չափով։

